
	1․ Ֆինանսների նախարարություն
	25․03․2026թ․

	
	N01 /11-1 /7743 -2026

	1. Նախագծով հաստատվող հավելվածի 6-րդ կետով սահմանվում է բժշկական օգնություն և սպասարկում իրականացնողների ու դեղատների կողմից օրենսդրությամբ չնախատեսված, սակայն գանձված վճարները վերադարձնելու նպատակով ներկայացվող դիմումի ձևը, սակայն չի սահմանվում դիմումի ներկայացման էլեկտրոնային եղանակի հնարավորությունը։
Առաջարկվում է սահմանել անհրաժեշտ փաստաթղթերի նվազագույն ցանկ, ինչպես նաև դիտարկել էլեկտրոնային դիմումների ներկայացման հնարավորության ամրագրումը՝ գործընթացի պարզեցման և թափանցիկության բարձրացման նպատակով։
	1․Ընդունվել է։ Նախագծում կատարվել են համապատասխան փոփոխություններ և լրացումներ։


	2. Նախագծի 9-րդ կետում նշվում է, որ եթե ապահովագրված անձն օբյեկտիվ պատճառներով դիմումում չի կարող նշել գանձված վճարի ճշգրիտ չափը, բժշկական օգնություն և սպասարկում իրականացնողը կամ դեղատունը պարտավոր է ինքնուրույն հաշվարկել վճարը, հիմնավորել և սահմանված ժամկետում վերադարձնել այն դիմողին։
	Առաջարկվում է հստակեցնել «օբյեկտիվ պատճառներ» ձևակերպումը՝ թվարկելով «օբյեկտիվ պատճառները», քանի որ այն կարող է մեկնաբանվել տարբեր կերպ և գործնականում խնդիրներ առաջացնել: 
	2․Ընդունվել է։ Նախագծում կատարվել է համապատասխան փոփոխություն։


	2․ Արդարադատության նախարարություն
	27․04․2026թ․

	
	№/27.3/21315-2026

	1.«Առողջության համընդհանուր ապահովագրության շրջանակում հօգուտ ապահովագրված անձի կնքված պայմանագրի առկայության դեպքում դրա իրավունքն ունեցող անձից օրենսդրությամբ չնախատեսված վճարներ գանձելու դեպքում վճարներ վերադարձնելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) Հավելվածի 4-րդ կետի 2-րդ ենթակետի համաձայն՝ Առողջության համընդհանուր ապահովագրության շրջանակում հօգուտ ապահովագրված անձի կնքված պայմանագրի առկայության դեպքում դրա իրավունքն ունեցող անձից օրենսդրությամբ չնախատեսված վճարներ գանձելու դեպքում վճարները վերադարձվում են հետևյալ հիմքերից որևէ մեկի առկայության դեպքում՝ Վարչական իրավախախտումների վերաբերյալ օրենսգրքի 47.36-րդ հոդվածի 1-3-րդ մասերի  համաձայն ընդունված և օրինական ուժի մեջ մտած վարչական իրավախախտման փաստը հաստատող որոշման առկայությունը (...):
Սույն դեպքում, հիմք ընդունելով «Վարչարարության հիմունքների և վարչական վարույթի մասին» օրենքի 71-րդ հոդվածում կիրառվող ձևակերպումները՝ անհրաժեշտ է վերանայել «օրինական ուժի մեջ մտած» ձևակերպումը։
Բացի այդ, Նախագծի Հավելվածի 4-րդ կետի 2-րդ ենթակետում «օրենսգրքի» բառից առաջ անհրաժեշտ է լրացնել «Հայաստանի Հանրապետության» բառերը։
	1․Ընդունվել է։Նախագծում կատարվել է համապատասխան փոփոխություն։

















	2․ Նախագծի Հավելվածի 4-րդ կետի 5-րդ ենթակետով օրենսդրությամբ չնախատեսված վճարներ գանձելու դեպքում վճարներ վերադարձնելու հիմք է դիտարկվում բժշկական օգնություն և սպասարկում իրականացնողների ու դեղատների և ապահովագրված անձի միջև համաձայնությունը (այդ թվում՝ բանավոր)՝ օրենսդրությամբ չնախատեսված վճարներ գանձելու դեպքում դրանց վերադարձի մասին։ Գտնում ենք, որ նախատեսված կարգավորումը բանավոր համաձայնության մասով ունի լրացուցիչ հիմնավորման կարիք՝ գործնակում նշված փաստի ապացուցման անհնարինությունը հաշվի առնելով։
	2․Չի ընդունվել, հաշվի առնելով  օրենսդրությամբ բանավոր գործարքի կնքման ձևի հնարավորությունը, ինչպես նաև գործող պրակտիկան, երբ նման համաձայնությունները  կնքվում են նաև բանավոր կարգով։


	3․ Նախագծի Հավելվածի 5-րդ կետի համաձայն՝ օրենսդրությամբ չնախատեսված վճարների վերադարձման պահանջը ապահովագրված անձի կողմից ներկայացվում է սույն կարգի 4-րդ կետով նախատեսված հիմքերից մեկը հաստատող ակտի կամ որոշման օրինական ուժի մեջ մտնելու կամ համաձայնության կայացման կամ կնքման օրվանից ոչ ուշ, քան մեկ տարվա ընթացքում, եթե օրենքով ավելի երկար ժամկետ սահմանված չէ։
Նշված կարգավորմամբ, ըստ էության, սահմանափակվում է անձի սեփականության իրավունքը։
Այս կապակցությամբ, հարկ է անդրադառնալ Հայաստանի Հանրապետության սահմանադրական դատարանը 2019 թվականի մարտի 19-ի ՍԴՈ–1448 որոշմամբ հայտնած դիրքորոշմանը, համաձայն որի՝ իրավաչափ նպատակ հետապնդող սահմանափակում սահմանելիս օրենսդիրը պետք է հաշվի առներ նաև Սահմանադրության 78-րդ հոդվածով երաշխավորված համաչափության սկզբունքը, ըստ որի՝ հիմնական իրավունքների և ազատությունների սահմանափակման համար ընտրված միջոցները պետք է պիտանի և անհրաժեշտ լինեն Սահմանադրությամբ սահմանված նպատակին հասնելու համար: (...) Միջոցն անհրաժեշտ է, եթե չկա մեկ այլ՝ ավելի մեղմ միջամտող միջոց, որով նույն արդյունավետությամբ կարելի է հասնել նպատակին: Սահմանադրական դատարանը գտնում է, որ օրենսդրի կողմից սահմանված կարգավորումն անհրաժեշտ չէ, քանի որ որպես ավելի մեղմ միջոց (...) կարող էր նախատեսվել դրույթ՝ ժամկետը բաց թողնելը վերականգնելու վերաբերյալ, եթե բաց թողնելը տեղի էր ունեցել առանց անձի մեղքի:
Վերոգրյալից ելնելով՝ առաջարկում ենք դիտարկել համապատասխան դիմումը մեկ տարուց հետո ներկայացնելու համար բաց թողնված ժամկետը վերականգնելու հնարավորություն այն դեպքերի համար, երբ նշված ժամկետը չի պահպանվել անձից անկախ հանգամանքներից ելնելով։
Միաժամանակ, առաջարկում ենք «պահանջը» բառը փոխարինել «դիմումը» բառով։
Բացի այդ, հաշվի առնելով Հավելվածի 7-րդ կետը, որով նախատեսված է իրավահաջորդների կողմից դիմում ներկայացնելու հնարավորություն, ինչպես նաև նկատի ունենալով Հայաստանի Հանրապետության քաղաքացիական օրենսգրքով ժառանգության ընդունման ժամկետները, ինչի արդյունքում կարող է դիմում ներկայացնելու ժամկետը չպահպանվել՝ առաջարկում ենք վերջիններիս մասով դիմում ներկայացնելու համար սահմանված մեկ տարվա ժամկետը հաշվարկել իրավահաջորդության փաստը հաստատվելուց հետո։
	3․Ընդունվել է։ Նախագծում կատարվել են համապատասխան փոփոխություններ։ 7-րդ կետում առանձին փոփոխություն չի կատարվել, հաշվի առնելով նախագծի 5-րդ կետում լրացված դրույթները՝ բացթողնված ժամկետի վերականգնման մասով։




	4․ Նախագծի Հավելվածի 6-րդ կետի համաձայն՝ ապահովագրված անձը սույն կարգի 4-րդ կետով նախատեսված հիմքերից որևէ մեկի առկայության դեպքում, եթե օրենքով այլ կարգ նախատեսված չէ, անձամբ կամ լիազորված անձի միջոցով գրավոր՝ ներառյալ էլեկտրոնային եղանակով, Ձև 1-ին համապատասխան դիմում է բժշկական օգնություն և սպասարկում իրականացնողին կամ դեղատանը օրենսդրությամբ չնախատեսված, սակայն գանձված վճարները վերադարձնելու համար՝ կցելով օրենսդրությամբ չնախատեսված, սակայն գանձված վճարների փաստը հավաստող փաստաթղթեր (պատճեններ) կամ գրավոր հիմնավորումներ: Սույն կետով նախատեսված դեպքում լիազորագրի համար նոտարական վավերացում չի պահանջվում։ 
Սույն դեպքում, նկատի ունենալով, որ առողջության համընդհանուր ապահովագրության ենթակա են նաև մինչև 18 տարեկան երեխաները՝ առաջարկում ենք կարգավորմամբ նախատեսել նաև վերջիններիս օրինական ներկայացուցիչների կողմից դիմում ներկայացնելու հնարավորություն։
Միաժամանակ, «գանձված վճարների փաստը հավաստող փաստաթղթեր (պատճեններ) կամ գրավոր հիմնավորումներ» ձևակերպմամբ «կամ» շաղկապը կիրառելիս ստացվում է, որ բավարար է նշված փաստաթղթերից որևէ մեկի ներկայացումը, մինչդեռ գտնում ենք, որ գանձված վճարների փաստը հավաստող փաստաթղթերի ներկայացումը պետք է լինի պարտադիր։ Նշվածը հաշվի առնելով առաջարկում ենք «կամ գրավոր հիմնավորումներ» բառերը փոխարինել «, անհրաժեշտության դեպքում նաև գրավոր հիմնավորումներ» բառերով։
Բացի այդ, առաջարկում ենք «գրավոր՝ ներառյալ էլեկտրոնային եղանակով» ձևակերպումը փոխարինել «գրավոր կամ էլեկտրոնային եղանակով» բառերով։
	4.Ընդունվել է։ Նախագծում կատարվել են համապատասխան փոփոխություններ։ Միաժամանակ երեխաների մասով 16 տարին լրացած անձանց վերապահվել է անձամբ դիմում ներկայացնելու իրավունք, հաշվի առնելով Բնակչության բժշկական օգնության և սպասարկման մասին օրենքի 18-րդ հոդվածի 2-րդ մասի կարգավարումները։



	[bookmark: _Hlk224111674]5․Նախագծի Հավելվածի 7-րդ կետի համաձայն՝ սույն կարգի 4-րդ և 5-րդ կետերով սահմանված դեպքերում, եթե մինչև սույն կարգի 6-րդ կետով սահմանված դիմում ներկայացնելը, ապահովագրված անձը մահացել է, ապա, մահացած անձի իրավահաջորդը կարող է դիմում ներկայացնել և հետ ստանալ  օրենսդրությամբ չնախատեսված, սակայն գանձված վճարները՝ սույն կարգի պահանջներին համապատասխան՝ ներկայացնելով իրավահաջորդության փաստը հաստատող փաստաթղթեր:
Նշված կարգավորումից պարզ չէ, եթե ապահովագրված անձը մահացել է դիմումը ներկայացնելուց հետո՝ նույն կարգավորումն է գործելու, թե ոչ։ Եթե այո, ապա առաջարկում ենք Նախագծի Հավելվածի 7-րդ կետը խմբագրել և նախատեսել նաև դիմումը ներկայացնելուց հետո մահացած ապահովագրված անձանց մասով կարգավորում։
	5․Ընդունվել է։ Նախագծում կատարվել են համապատասխան փոփոխություններ։



	6․ Նախագծի Հավելվածի 7-րդ կետի համաձայն՝ բժշկական օգնություն և սպասարկում իրականացնողը կամ դեղատունը, եթե օրենքով այլ կարգ նախատեսված չէ, դիմումը ստանալուց հետո ոչ ուշ, քան 15 աշխատանքային օրվա ընթացքում դիմողի բանկային հաշվեհամարին է փոխանցում օրենսդրությամբ չնախատեսված, սակայն գանձված վճարները՝ ամբողջությամբ:
[bookmark: _Hlk229149604]Սույն դեպքում, անհրաժեշտ է պարզաբանել, դիմումը ստանալուց հետո բժշկական օգնություն և սպասարկում իրականացնողը կամ դեղատունը մինչև օրենսդրությամբ չնախատեսված, սակայն գանձված վճարները դիմողի բանկային հաշվեհամարին փոխանցելը որևէ գործողություն իրականացնում է, թե ոչ, օրինակ՝ ստուգում է հիմքերի առկայությունը, կից ներկայացվող փաստաթղթերը և այլն, թե ոչ։ Եթե այո ապա անհրաժեշտ է նշված ընթացակարգը նույնպես նախատեսել Նախագծի Հավելվածում։
	6․Ընդունվել է։ Նախագծում կատարվել են համապատասխան փոփոխություններ։


	7․ Նախագծի Հավելվածի Ձև 1-ում առաջարկում ենք նախատեսել նաև լիազորված անձի դիմելու դեպքում վերջինիս տվյալների նախատեսելու հնարավորությունը՝ նկատի ունենալով Նախագծի Հավելվածի 6-րդ կետը։
[bookmark: _Hlk229149933]Միաժամանակ, Ձև 1-ում կից ներկայացվող փաստաթղթերի ցանկում առաջարկում ենք նախատեսել նաև օրենսդրությամբ չնախատեսված, սակայն գանձված վճարների փաստը հավաստող փաստաթղթերը (պատճեններ) կամ գրավոր հիմնավորումները՝ նկատի ունենալով Նախագծի Հավելվածի 6-րդ կետը։
	7․Ընդունվել է։ Նախագծում կատարվել են համապատասխան փոփոխություններ։

	8․ Նախագծի նախաբանում «հոդվածի հոդվածի» բառերը կրկնվում ենք, ուստի անհրաժեշտ է «հոդվածի» բառը հանել։

	8․Ընդունվել է։ Նախագծում կատարվել են համապատասխան փոփոխություն։


	  ՀՀ վարչապետի աշխատակազմ (իրավաբանական վարչություն)
	№ 02/11.7/17920-2026 


	1․Կարգի 4-րդ կետի 5-րդ ենթակետի համաձայն՝ օրենսդրությամբ չնախատեսված և գանձված վճարների վերադարձման հիմք է հանդիսանում բժշկական օգնություն և սպասարկում իրականացնողների ու դեղատների և անձի միջև համաձայնությունը (այդ թվում բանավոր)՝ օրենսդրությամբ չնախատեսված վճարներ գանձելու դեպքում դրանց վերադարձի մասին: Նշվածից պարզ չէ, թե նշված համաձայնությունն ինչ իրավական հիմքերի շրջանակներում  է տրվելու՝ նկատի ունենալով, որ ապահովագրական հատուցում տրամադրելու գործընթացն իրականացվում է սահմանված իրավական կառուցակարգերով:

	1․Բանավոր գործարքի մասով դրույթները հանվել են նախագծից, ինչ վերաբերում է հիմքերին, տեղեկացնում ենք, որ նախագծի 4-րդ կետի 1-4 ենթակետերով նախատեսված դեպքերից զատ, գործնականում կարող են լինել իրավիճակներ, երբ ապահովագրված անձից ապահովագրական փաթեթից օգտվելու դեպքերում գումար գանձելու և վերջինիս կողմից ԱՀԱ հիմնադրամին բողոք ներկայացվելու դեպքում, բժշկական կազմակերպությունը  հայտնի պատրաստակամություն վերադարձնելու գումարը՝ առանց այլևայլ ընթացակարգերի,  ինչի պարտավորությունը ամրագրված է նաև ՀՀ կառավարության 2025 թվականի դեկտեմբերի 25-ի թիվ 1980-Ն որոշման հավելված 1-ի  և հավելված 2-ի 3.2.6-րդ կետերով։
	 



 
  

	2․Կարգի 8-րդ կետի համաձայն՝ (...) ոչ ուշ, քան 15 աշխատանքային օրվա ընթացքում դիմողի բանկային հաշվեհամարին է փոխանցում օրենսդրությամբ չնախատեսված, սակայն գանձված վճարները՝ ամբողջությամբ: Նշված՝ 15 աշխատանքային օրվա մասով սահմանված ժամկետը, հաշվի առնելով, որ անձի սեփականության իրավունքի սահմանափակման տարրեր է պարունակում, համաչափության սկզբունքի տեսանկյունից ծանրակշիռ հիմնավորման անհրաժեշտություն ունի:

	2․Դիտարկման հիման վրա ժամկետը նվազեցվել է մինչև 5 աշխատանքային օր, ինչn օպտիմալ ժամանակահատված  է վճարների հետվերադարձի գործընթացը կազմակերպելու և իրականացնելու համար։

		  ՀՀ վարչապետի աշխատակազմ (սոցիալական վարչություն)
	№ 02/11.7/17920-2026 




	№ 02/11.7/17920-2026 


	1․Նախագծի հավելվածի 4-րդ կետի 5-րդ ենթակետով՝ օրենսդրությամբ չնախատեսված վճարներ գանձելու դեպքում վճարները վերադարձնելու հիմք է դիտարկվում նաև բժշկական օգնություն և սպասարկում իրականացնողների ու դեղատների հետ և անձի միջև համաձայնությունը (այդ թվում բանավոր)՝ օրենսդրությամբ չնախատեսված վճարներ գանձելու դեպքում դրանց վերադարձի մասին, մինչդեռ պարզ չէ, թե գործնականում ինչպես է ստուգվելու կամ ապացուցվելու բանավոր համաձայնության փաստը: Բացի այդ, բանավոր համաձայնության մասով առկա է հակասություն հավելվածի 6-րդ կետի 2-րդ ենթակետի (սույն կարգի 4-րդ կետով նախատեսված հիմքերից որևէ մեկը հավաստող փաստաթղթերի պատճեններ) հետ:

	1․Բանավոր համաձայնության մասին դրույթներն հանվել են նախագծից։

	[bookmark: _Hlk229400649] 2. Հիմնավորման կարիք ունի հավելվածի 5-րդ կետով սահմանված՝ «ոչ ուշ, քան մեկ տարվա ընթացքում» ժամկետի ընտրության և անաչառության տեսակետից՝ «իրենից անկախ հանգամանքների հիմք»-երը գնահատելու հարցը:

	2․Նշված կարգավորումը պայմանավորված է իրավական որոշակիության և իրավահարաբերությունների կայունության ապահովման անհրաժեշտությամբ։ Դիմում ներկայացնելու ողջամիտ ժամկետի սահմանումը հնարավորություն է տալիս մի կողմից պաշտպանել անձանց խախտված իրավունքները, իսկ մյուս կողմից՝ բացառել անորոշ ժամանակահատվածում ֆինանսական պահանջների ներկայացումը, որը կարող է դժվարացնել բժշկական կազմակերպությունների և դեղատների ֆինանսական համապատասխան գործընթացների իրականացումը և փաստաթղթերի պահպանումը։Մեկ տարվա ժամկետի ընտրությունը պայմանավորված է նաև նրանով, որ այդ ընթացքում անձը ողջամտորեն կարող է տեղեկանալ իր իրավունքի խախտման մասին, հավաքագրել անհրաժեշտ փաստաթղթերը և ներկայացնել համապատասխան պահանջ, իսկ ծառայություն մատուցող կազմակերպությունները՝ պահպանել և տրամադրել պահանջի քննության համար անհրաժեշտ տվյալները։
Միաժամանակ նախագծով պահպանվում է անձի իրավունքների արդյունավետ պաշտպանության սկզբունքը, քանի որ նախատեսվում է բաց թողնված ժամկետի վերականգնման հնարավորություն այն դեպքերում, երբ ժամկետի բացթողումը պայմանավորված է եղել անձից անկախ հանգամանքներով։ Անկախ հանգամանքները նախագծով հստակեցվել են։


	 3. Լրացուցիչ հիմնավորման կարիք ունի հավելվածի 6-րդ կետում նշված բժշկական օգնություն և սպասարկում իրականացնողին կամ դեղատանը թղթային եղանակով դիմելու նպատակահարմարության հարցը՝ հաշվի առնելով այն, որ առողջության համընդհանուր ապահովագրությունն իրականացվում է էլեկտրոնային կառավարման համակարգի միջոցով:

	Տվյալ գործընթացը չի նախատեսվում իրականացնել էլեկտրոնային առողջապահական համակարգում, ուստի առանձին քաղաքացիների համար, ովքեր դժվարություններ ունեն էլեկտրոնային գործիքների կիրառման գործում, նախատեսված է թղթային համակարգ։ Նախագծի ընդունման և  կիրարկման առաջին արդյունքների ամփոփմամբ, կդիտարկվի սույն գործընթացը   էլեկտրոնային առողջապահական համակարգում ներդնելու հնարավորության հարցը։


	4. Կիրարկման տեսանկյունից պարզաբանման կարիք ունի հավելվածի 6-րդ կետի 2-րդ ենթակետով նախատեսված կարգավորումը՝ «սույն կարգի 4-րդ կետով նախատեսված հիմքերից որևէ մեկը հավաստող փաստաթղթերի պատճեններ»-ի մասով, օրինակ՝ 4-րդ կետի 4-րդ ենթակետով նախատեսված «Հաշտարարության մասին» օրենքի համաձայն, անձի և Առողջության համընդհանուր ապահովագրության հիմնադրամի միջև կնքված հաշտության համաձայնությունը որքանով է վերաբերում դեղատան աշխատակցին և այլն:
	4․Առաջարկությունն ընդունվել է։ Նախագծում կատարվել է համապատասխան լրացում։ 

	5. Հավելվածի 8-րդ կետով նշված է, որ բժշկական օգնություն և սպասարկում իրականացնողը կամ դեղատունը, եթե օրենքով այլ կարգ նախատեսված չէ, դիմումը և համապատասխան փաստաթղթերը (պատճեններ) ստանալուց և դրանց՝ կարգի պահանջներին համապատասխանությունը ստուգելուց հետո, մերժման հիմքերի բացակայության պայմաններում, ոչ ուշ, քան 15 աշխատանքային օրվա ընթացքում դիմողի բանկային հաշվեհամարին է փոխանցում օրենսդրությամբ չնախատեսված, սակայն գանձված վճարները՝ ամբողջությամբ, սակայն պարզ չէ, թե մերժման հիմքերի առկայության պարագայում ինչ է սպասվում և ինչ ընթացակարգ է գործելու: 

	5․Ընդունվել է։ Կատարվել են համապատասխան լրացումներ։

	6. Հավելվածի 9-րդ կետով նշված է, որ այն դեպքում, երբ անձը կարգի 6-րդ կետով նախատեսված դիմումում որևէ պատճառով (վճարման փաստը հավաստող տվյալների չպահպանման կամ չհիշելու) չի կարող նշել օրենսդրությամբ չնախատեսված, սակայն գանձված վճարի ճշգրիտ չափը, բժշկական օգնություն և սպասարկում իրականացնողը կամ դեղատունը պարտավոր է ինքնուրույն կատարել օրենսդրությամբ չնախատեսված, սակայն գանձված վճարի հաշվարկը, այն հիմնավորել և վերադարձնել դիմողին կարգով սահմանված ժամկետում։ Պարզ չէ, թե ինչ հետևանք է սպասվում, եթե օրինակ բժշկական օգնություն և սպասարկում իրականացնողը կամ դեղատունը սահմանված ժամկետում չեն փոխանցում գանձված վճարը դիմողին: 

	6․ Վճարը սահմանված կարգով չվարելու դեպքում կկիրառվեն ՀՀ կառավարության 2025 թվականի դեկտեմբերի 25-ի թիվ 1980-Ն որոշման հավելված 1-ի  և հավելված 2-ի 3.2.6-րդ կետերի, որպես պայմանագրային պարտավորությունների չկատարումից բխող պատասխանատվության միջոցները, ինչպես և ՎԻՎՕ 47.36-րդ հոդվածի 1-3-րդ մասերի  և 47.37-րդ հոդվածի 1-2-րդ մասերից բխող պատասխանատվության միջոցները։

